
АВТОРЫН КЭЛЭСӸМӒШӸЖӸ.

Совэт сӓндӓлӹкэшнӓ социальизм стройымаш пӓ- 
шӓнӓ стройымаш пӓшӓэш чотэ шукы йажон рово- 
тайышы ровочӹйвлӓм кӹчӓ. Строймаш пӓшӓштӹ плот- 
ньыкын пӓшажӹ сэк анзылны шалга. Промышльэны- 
стьыштат, сола-хозайстваштат, колхоз-совхозыштат, 
айыртэмӹнжок шӹргӓн районвлӓштӹ плотньык пӓшӓ 
пӓлӹшӹвлӓ пиш чӹдӹ дӓ кыштыжы эчэ викокат укэ.

Ти кньигӓштӹнӓ сирӹмӹ вӹлэп, плотньык пӓшӓ 
мыштыдымы ровочыйлан пасна тымэньтэок, шукы 
вэрэмӓ эртӓрӹдэок, плотньык пӓшӓ тымэньӓш пал- 
шаш шанэнӓ.

Плотньык пӓшӓм угьщ тымэньӓш тӹҥӓлшӹлӓн ти 
кньигӓнӓ тӹҥӓлтӹш виктӓрӹшӹ сэмӓн кньигӓ ылэш. 
Ти кньигӓ кого палшыкым пушашлык.

ТАВАР.

Плотньикын ровоташкыжы лач утлажок йӓктӹ, 
кож, коги (куги) дӓ шоэн-шоэн мол пушӓҥӓт пыра. 
Плотньык пӓшӓлӓн молы пӓшӓ ганьок пӓшӓ ӹштӹмӹ 
хӓдӹр— айыртэмӹнжок тавар дӓ пила— кэлэш.

Плотньыкын таваржы, лач утла кого хӓдӹржок 
ылэш.

Йажо плотньык махань таварым нӓлӓш кэлэш пи- 
шок йажон пӓлӓ. Йӓктӹ дӓ лӹкшӹ пӹрэньӓ локсын-

заш пиш пиҥӹдӹ тавар ак йары. Кукшы тумым, 
когим дӹ мол пиҥӹдӹ пушӓҥӹм локсыцшашлык ылат 
кӹнь кэрэк ма-дӓ лач пиш пиҥӹдӹ таварымок нӓлӓш 
цацы.

Таварын пышкыдыжым, пиҥӹдӹжӹм пӓлӓш кӹнь 
тэвэ мам ӹштӹмӹлӓ; тавар нӓлмӹ годым, йарыктымы 
таварэтӹм тошыжыгӹц кычат, пӹсӹ тӹржӹдон иктӓ- 
махань пиҥӹдӹм (вурсым ӓль кӹртньим) пӓрэн анжы. 
Пӓрӹмэт кодым пӹлӹш шэлмӹлӓ тьаҥра царгата йук 
лиэш кынь, тидӹ сэк пиҥӹдӹ тавар, аль эчэ вэс 
статьан кукшы тавар маныт. Тэхэнь тавар-дон пӹ- 
тӓрлиок укщвлӓм молы йалгалаш ак йары. Вэс тавар 
укэ гӹнь, пиш пэрэгэн роэштӓш кэлэш. Трӱкок пи- 
ҥӹдӹм роэштӓш тӹҥӓлӓт кӹнь, таварэт кӓтлэн кэн 
кэрдэш.

Пышкыды таваржы айырымы годым иктӓ кӹртньп 
лаштыкэш сэвӓл анжэт кӹнь йаҥыра йукым ак пу. 
Тӹдӹн йукшы турнарак йук ылэш. Лач утлаок турна 
йукан ылэш кӹнь, тэхэнь тавар кукшы, пиҥӹдӹ пу- 
шӓҥӹм (тумым, ваштарым, кукшы когим) локсынзаш 
ак йары. Тидӹ йӓктӹлӓн вэлэ йарал ылэш. Ик по- 
ратка пиҥӹдӹ-пышкыды таварым шошы укэ, тидӹ 
локсыцмаштат, роэштмӓштӓт со икладын пӹчкэш, 
шымашыжат куштылгы.

Тавар айырымы годым, паснанок тавар тӹржӹм 
йажон анжаш кэлэш, тавар пиш тӧр тӹрӓн лишӓшлык.

У тавар нӓлмӓштӹ шӹрэрӓкӹнок шэлшӹ тӹрӓн 
тавар попазалтэш. Тавар тӹр шэлшӹ ылмыжым ньима 
статьанат йӓрӓ сӹнзӓдон ужын ат кэрт, тидӹ ак пӓл- 
дӹрнӹ. Ти шэлӹкӹм шукы гӓнӓ шымэн вэлэ йамдаш 
лиэш. Тэхэнь шэлӹкӓн таварым кӹртньи лаштыктон

 ̂ сэвӓл анжымыкы ирэ йукан агыл, ти тавар роэшташ 

ак йары. Тэхэнь шэлӹкӓнь таварым кӹртньи лаштык 
тон пӓрӹмӹкӹ шэлӹк улыжым пыток пӓлӹнэт кӹнь, 
тавар тӹржӹм кӹчэшэт ӓҥӓлтӹ, тӹнӓм йажон пӓлэт.

ТАВАР ШӸНДӸМӒШ.

Таварым вургышкы шӹндӹмӹ годым вэрСтак вӹ- 
лӓн, ӓль таҥата вӹлӓн роал шӹндӓт, тавар вургыжын 
вэс вуйжы вэрстак вӹлӓн тӹкнӹжӹ. Тавар вургын 
вэс вуйжы вэрстак вӹлӓн ак тӹкнӹ гӹнц тэхэнь 
тавардон роэштӓш, локсынзаш худа, тӧргӓш вэлэ 
тӹҥӓлэш, пӓшӓ ӹштӹмӓшӹмӓт когон лэлэмдӓ.

1. Таварым шӹндӓ

Тавар вургым когинӹм (Кырык Мары районышты 
ваштарыным) ӹштӓт. Тидӹ китлӓн кычылташ пышкыды 
дӓ тырхашыжат шукы тырха. Мол пушӓҥӹгӹц тавар 
вургым ӹштӓш ак шӱдэп. Тавар вургылык сэк йажо 
пушӓҥӹ тидӹ коги ылэш.

ТАВАР ВУРГЫ.

Тавар вургы ӹштӓш кэрӓл лимӹкӹ коги тӹҥгӹц 
15 сантьимэтӹр кӹжгӹцӓн, 77 сантьимэтӹр кытан 
нӹл оголан польэнӓм ӹштэн шӹндӓт. Тидӹм тылэш

йылаталыт. й ӹ р  йылэн шомыкыжы тылгӹц лыктытат 
ӹштӓш тӹҥалӹт.'Тавар вургэт йарэн шомыкы тӧрок ^ 
таварышкы пыртэн шӹндӓт. Тэҥэ шӹндӹмӹ тавар 
вургы чотэ шукы тырха.

ТАВАР ШЫМЫМАШ.

Таварым кэрэк ма-дӓ кок вэцӹнӓт шымаш кэлэш.
Тавар тӹржӹ чотэ» пӹсӹ лишӓшлӹк. Плотньыклан 
кымда шӹргӓн (тӹрӓн) лап тавар кэлэш. Прамой ӹш- 
тӹдӹмӹ, худан шымымы тавардон шукы, ашындарэн 
ровотайаш ак ли.

ТАВАР КЫЧЫЛТМАШ.

Токо нӓлмӹ, у тавар гӹнь, сэк пӹтӓриок йажон 
шымэн шӹндӓш кэлэш. Тавар выжалышывлӓ таварыш-  ̂
тым шотлан вэлэ шымалтат. Топылотоккэрӓл пӓшӓшкӹ 
кычалаш йӓмдӹ дӓ йӹлэ ӹнжӹ пыдыргы манын, та- 
варым чотэ пэрэгэн кычылташ кэлэш. Тавар пэрэ- 
гӹмӹ вӓр иктӹ лижӹ. Роэштмӹ годым пыдагьщ шэк- 
лӓнӓш кэлэш. Паснаноккӹртньибэтонровотайымашты 
пишок пэргэн кычылтмыла. Пэрэгэн ат кычылт кӹнь, 
тавар йӹлэрӓк ровотайаш пыраха, йарыдымы лиэш.
У таварым нӓлӓш пыток шӹрэн моаш ак ли, мӓнмӓн 
сӓндӓлӹкнӓ ньигынам ужтымыла стройымаш пӓшӓм 
тӹҥӓлӹнӓт, мэтал ак ситӹ. Плотньык тидӹм пыт пӓ- 
лӹшӓшлык ылэш. Тавар пыдыртымы йӹдэ ӹшлӓнжӹ ^
вэлэ агыл, цилӓ промышльэныстьлан эксӹкӹм ӹштӓ.

ЛОКСЫЦМАШ ПӒШӒ.

Илотпьыклаш тӹҥӓлӓш цацышы эдэмлӓн, локсыц- |
маш пӓшӓ когонок лэлӹ ылэш. Йажо плотньыкла 1

локсынзаш тымэнь шокташ кӹнь, шукы  ̂тымэньӓш 
кэлэш. Ти пӓшӓн тӹҥ правилым пӓлэт кӹнь тӹнӓм 
йӹлэрӓк тымэнь шоаш лиэш.

Локсынзаш тӹҥӓлмэшкӹ, пӹтӓри локсыцшашлык 
пӹрэньӓжӹм тӧр пиштэн мышташ кэлэш. Пиштӹ- 
мэшкӹ пӹрэньӓн тӧржӹм анжалмыла, вара кыцэ 
йажон чучэш, кимӹ вӓржӹм изиш локсынзалын то- 
рэш потклатка вӹлкӹ пиштӓш кэлэш. Пӹрэньӓм ньи- 
гынамат какльакажыдон вӹлкӹлӓ пиштӓш кэлэш.

2. Укшым ирӹктӓ (йалгала)

Пӹрэньӓм йарымылаок пиштэн шоктымыкы вара пор 
шӹртӹдон лывшалаш кэлэш. Пор шӹртӹдон лывшал- 
мыкы локсынзаш тӹҥӓлӓш кэлэш. Пӹтӓри пӹрэньӓн 
локсыцшашлык вэлжӹм роэн, кого тарваш вӓрӹм 
ӹштэн кэӓт. Тидӹ цилӓ йарымыкы, пор шӹртӹ кишӓ 
мычкы йарыктымылаок локсыц кэӓт. Локсыцмы го- 
дым пӹрэньӓм кышкыж шагалыт. Ньигынамат вур- 
гымла вэцӹн локсынзыт. Сэдӹндон вургымла йалым



кымдаракын тарымыла, ат тары гӹнь, самынь йалэ- 
дӹмӓт роал колтэн кэрдӓт,

Тавардон пӓшӓ ӹштӹмӹ годым таварым кидӹштӹ 
ӹньӓнӹн кычаш кэлэш, хударакын кычэт кӹнь сӹ- 
сӹрнэнӓт кэн 'кэрдэш.

Кого пырысвлӓм локсыцмы годым, ӓль пура ча- 
ҥымы годым кэрэк ма-дӓ анзылвачым сӓкӓш кэлэш. 
Кужы выргэмдон ылат кӹнь выргэм пачэдӹм ӹштӓл 
шӹндӹ. Кужы выргэмдон ровотайымэт кодым, выр- 
гэмдӹн вургымла пачыжым шайыкыла, лӱктӓл шӹндӹ, 
т эҥ э  ат ӹштӹ гӹнь, ӹшкэ таварэток шушырта. Токо

3. Локсыц пиштӹмӹ пырыс

плотньыклаш тӹҥӓлшӹ пӓшӓжӹм утлаок тӹшлэн ӹш- 
тӹшӓшлык. Пӹрэньӓ локсыцмыжы годым тавар дон 
тарваш лошкы агыл, тавар дон пӹрэньӓ лошкы ан- 
жышашлык ылэш.

Локсыцмы пӹрэньӓн тӹржӹ кӱшнӹжӓт, ӱл тӹр- 
жӓт иктӧр лишӓшлык ылыт. Тэҥэ ӹштэн шоктымы 
гӹнь, пӹрэньӓн кушӹл тӹржӓт, ӱл тӹржӓт тӧр лок- 
сыцмы гӹнь, пӹрэньӓ тӧр локсыцмы лиэш.

Укшанрак пӹрэньӓм локсыцмы годым, ӓль укш 
йалгалымы годым, таварым пушӓҥӹ кыт мычкыла 
кычаш кэлэш, тӹнӓм кэлгӹшкӹлӓ самынь роал кол- 
тымаш ак-ли. Укшым пушӓҥӹ кыт мычкыла таварым 
кычэн йалгалымыкы пӓшӓжӓт итӹрӓ лиэш, пушӓҥӹн 
шӹлжӓт таварэш ак шушыргы.

Локсыпмы пушӓҥӹжӹ (пӹрэньӓжӹ) пилӓ вӓрэ 
пиштӓш йарал лижӹ манӹн, пилӓ вэлжок иктӧр лок- 
сып шӹндӹмӹ лишӓшлӹк. Тӹнӓм вэлэ йарыктэнок 
локсып шоктымашэш шотлалтэш.

ПИЛАВЛӒ.
Плотньыклан „лучковый" манмы, йажо кыт пила 

кэлэш. Бэтон пӓшӓштӹ, айыртэмӹнок опалубкы го-

||1Гд|»11|111штрцп11ццмвп111Ҥ|Г*1Я1мшшшицшши1Ш111

4. Йаҥэжӓн пила

дым, торэш пилалаок кок моҥырышкыла розвотаным 
ӹштӹмӹлӓ. Тэҥэ шымымы пила шукырак тӓ йажора- 
кын ровотайа.

5. Розвот

Кыт пиладон пилаш тӹҥӓлмэшкӹ кэрэк ма-дӓ 
розвотым ӹштӓш кэлэш, розвоттэ пилаш ак ли. Пила



розвотшым розвот ӹштӹмӹ дон ӹштӓт. Пила розвот- 
шым тошты мастарвлӓ вэлэ йажон ӹштӓт. Плотньы- 
кэш тымэньшӹвлӓ пила розвотым толотадон вэлэ 
ӹштэн кэрдӹт, Толотадонжат эчэ чотэ мыштэн роз-

6. Толота

вот ӹштӓш тымэньмӹлӓ. Тидӹм тэҥэ ӹштӓт: пасна 
станэш пиштӹмӹ хаҥам пэлэ йактэ торэш пӹчкӹн 
колтымыла дӓ вара пилам тӹшкӹ пыртэн пиштӹмӹлӓ, 

,пила пӱжӹ вӹлкӹлӓ лижӹ. Вара толотам кок пӱ

7. Толотадон розвотым ӹштӓ

лошкы кэрӹл шӹндэн оҥыралмыла, тэвэ тэҥэ ик-пӱ 
гач ӹштэн кэмӹкӹ йажо розвот лиэш.

ПИЛА ШЫМЫМАШ.

.  ̂ „Лучковый“ манмы пилам розвот ӹштӹмӹкӹ вэлэ 
шымымыла, розвот ӹштӹмӹ анзыц шымэт кӹнь, роз- 
вот ӹштӹмӹ годым нӹшкэмдэн колтэн кэрдӓт.

Ти ийш пилан пӱжӹм пэрэгӹшӓшлӓнэн тӧр вэлэ 
шымаш кэлэш, кок вэцӹнӓт шымаш тӹҥӓлмӹкӹ пӱвлӓ

-.п

вашталташ тӹҥӓлӹт, пила локтылалт кэрдэш. Кого> 
пуӓн пилавлӓн розвот ӹштӹмӹ годым толота цэтвэг 
Нӓрӹшкӹ вэлэ сӓрӓлӓш кэлэш.

Кого, кӹжгӹ пӹрэньӓм йӧндӓрӹмӹ годым, ӓль пӧрт 
ӹштӹмӹ годым огол тӧрлӓш, окньа вӓр ӹштӓш молы

8. Торэш пила

торэш пилам кычылтыт. Торэш пилам кок моҥырыш- 
кыла шымат, „мӹшкӹрӓнрӓкӹм" ӹшташ цацат. Роз- 
вот ӹштӹмӹжӹ годым розвоттонок икӓна-иквэкӹлӓ

9. Ножовкы

пӱвлӓштӹм ӓйӓлтэн кэӓт. Розвот ӹштӹмӹжӹ укэ го- 
дым, торэш пила розвотым тавардонат ӹштӓш лиэш.

Торэш пиладон ик эдэм пилымыламок ӹштӓш 
лиэш. Изи пиланла (ньӓгӓнлӓ) кок вуйэш кужырак

пандым кэрӹл шӹндэн панды вуйвлӓэшӹшӹ кэрэмӹм 
шывшыл шӹндӹмӹлӓ. Цаткыдынок шывшыл шӹндӹмӹ 
лижӹманын, кэрэмжӹм пашкардон цаткыдэмдэн шӹн- 
•Дӓт. Тӹнӓм пилаэт йажон шывшылт, чӹмӓлт шӹнзэшӓт 
ш ӓйӹнӹ. Тэҥэ ӹштӹмӹкӹ ӹшкэтӹнок пилаш лиэш.

Тидӹвлӓгӹц пасна эчэ вэс йишпилавлӓ улы. Тидӹ 
изи пила, ньӓгӓвлӓ ылыт, вэс статьанжы „сагы“ ма- 
ныт. Тэвэ тй сагэтвлӓдон лапала чаҥымы пурам ку- 
зымы годым кычылтыт. Ножовкыжы гӹнь тор вӓ- 
рӹштӹ ровотайымы годым пишок кэрӓл ылэш. Тор 
вӓрӹштӹ кого кыт пиламат, торэш пиламат кычыл- 
таш ак ли.

ШЭРХЭБЭЛЬ.

(10 карт). Шэрхэбэльӹм йэмбӹлӹмӓштӹ кычылтыт. 
Шэрхэбальӹн кӹртньижӹ 30 мильимэтӹргӹц кымда 
лишӓшлыл агыл.

Шэрхэбэльдон ровотайаш йажо, пӓшӓм чотэ ашын- 
дара. Шэрхэбэльдон ровотайаш тымэньшӹвлӓ сэк пӹ-

тӓриок кычылташ тымэнь- 
шӓшлык ылыт. Ровотайымы 
(ЙЭмбӹЛЛтӸ М Ӹ ) годым кэрэк 
ма-дӓ калыпшым, пушӓҥӹ 
кыт мычкыла тӧр кычаш 
кэлэш, ньигыды вэкӹлӓӓт 
тӓйӓлтмӓш ӹнжӹ ли, пыль- 
эн кычэн ровотайымыкы ик- 

кым тӹлзӹшток ньималан йарыдымы лин кэрдэш, 
калыпшы пыльэштӓлт кэӓ. Пыльэш-тӓйӓлтмӹжӹм йэм- 
былдон тӧрлӓш лиэш ылнэжӹ дӓ, вара лапэмэш кы-

10. Шэрхэбэль

чылташ худа лиэш. Шэрхэбэль калыпым ваштарыным 
ӹштӓш кэлэш, тумыным, когинӹм ӹштӓш ак йары нинӹ 
ровотайымашты ваштарын ганьы куштылгы агылэп.

Иэмбӹллӹмӹжӹ годым, шайыкыла шывшылмы 
годӹм шэрхэбэль кӹртньижӹм йэмбӹллӹмӹ пуэш, 
ӓлӓ хаҥаэш шӹдӹртэн шывшылаш акэл, лӱктӓл шыв- 
шылмыла. Лӱктӓлтэок шывшылат кӹнь, кӹртньижӹн 
тӹржӹ сӹсӹргэн кэӓ дӓ йӹлэ нӹшкэмэш.

КУЖЫ ЙЭМБӸЛ.
(11 карт.) Кужы йэмбӹлдӹм цилӓ пушӓҥӹм йа- 

рыктымыла йэмбӹлӹмӓштӹ кычылтыт. Ик кӹртньиӓн 
кужы йэмбӹлдон йэмбӹлэн кэмы паштэк кок кӹрт- 
ньиӓндон йэмӹлӓт, (12 карт.) Тидӹ йарыктымылаок

11. Кужы йэмбӹл 12. ДвоГшьик

йэмбылэн кэӓ, паштэкшӹ польируйаш лиэш. Кужы 
йэмбӹлдон ровотайымыжа годым, шэрхэбэльлӓок, пу- 
шӓҥӹ кыт мычкыла тӧр кычаш кэлэш, тӹтэ калыпшы 
пыльэштӓлт кэрдэш. Калыпшы пыльэштӓлтмӹкӹ йа- 
жон ровотайаш ак ли.

Толота дон ыражвлӓм чӱчӓт, махань ыраж кэлэш, 
тӹхэньӹм чӱчӓш лиэш.

Толотадон ыражым чӱчӓш кӹнь, толотадон рово- 
тайымы правилӹм изиштӓ пӓлӓш кэлэш.

Чӱчӓш тӹҥӓлмэшкӹ, чӱчӹшӓшлык хаҥаэш, ӓль 
пырысэш кырандаштон пӓлӹм ӹштӓт. Вара ти пӓлӹ 
сэмӹнь чӱчӓш тӹҥӓлӹт (карт. 13) Ыражшым чӱчэн

13. Чӱчӓ

колтымыкы ирӹктэн, йагылтэн шӹндӓт. Кынамжы то- 
лотадон йӹргэшкӹ пыро вӓрэшӓт (рис. 13) чӱчэн 
кэрдэш. Тэҥэ чӱчӹмӹ ыражшы йӓмдӹ лимӹкӹ,

14. Пыро

ыражшым йажон йагылтэн шӹндӓш кэлэш. Кынамжы 
тэвэ эчэ, йӹргэшкӹ пыродон шип ыражым чӱчӓт, 
тэхэнь пыро (рис. 14) укэ лимӹкӹ толотадонок чӱ- 
чӓш лиэш.

ЧОРТА.
Чорт парньа (рис. 15) пура чаҥымы годым пиш 

когон кэрӓл ӓдӹр ылэш. И к пӹрэньӓ вӹлӓн вэс пӹ- 
рэньӓм йажон, цат пиштӓш кэрӓл лимӹ годым, чор-

15. Чорта 16. Пазы цӓшкӓ

тадон пазы вӓрӹм ыдырэн кэӓт. Варачорта ыдырымы 
корны вӓргӹц пазым лыктын, вэс пӹрэньӓ вӹлӓн цат 
пиштӓлтэш (рис 16).

ЧОРТАЖЫМ т э ҥ э  кы чы лты т.
Вӹлӓн пиштӹшӓшлык пӹрэньӓм лӹвӓлнӹ кишӹ 

пӹрэньӓ вӹлкӹжӹ чортадон ыдырэн кэмӹ анзыц чотэ 
мыштэн пиштӓш кэлэш. Чортан ик пӱжӹ лӹвӓлнӹ 
кишӹ пӹрэньӓ вӹ- 
лэц йыжнэн кэжӹ,
ВЭСӸЖӸ ВӸЛНӸ

кишӹ пӹрэньӓм 
пазы лыкташ ли- 
мӹлӓ (фигур. 17) 
ыдырэн кэшӓш- 
лык. Чортан кок 
пӱжӓг, кок вэкӹ- 
лӓӓт (ӹньэ кӱшӹл 
пӱжӹ кӱшӹл пӹрэньӓм, ӱл пӱжӹ ӱл пӹрэньӓм) икӓ- 
нӓштӹ ыдырат кӹнь, тӹнӓм вӹлшэлӓ пиштӹшӓшлык 
пӹрэньӓм ньигынамат цаткыдын пиштӓш ак ли, сойк- 
ток шэлӹк кодэш.

17. Пазы корным ыдыра

18. „ГоландскыЙ* лапа

Огол турэ ыдырымы годым, чортам чаҥэн шӹн- 
дӹмӹ пӹрэньӓ кыт мычкы кычаш кэлэш, ыдырышаш- 
лык пӹрэньӓ мычкыла кычымыкы пӹрэньӓм кэрӓллӓ, 
цат пиштӓш ак ли лиэш. Сэдӹндон тэвэ, чорта пӱвлӓ 
иктӹжӹ ладэн шӹндӹмӹ пӹрэньӓэш вадшы, вэсӹжӹ 
пазы лыкшашлык пӹрэньӓэш корным ыдырэн кэжӹ. 
Тӹнӓм вэлэ пӹрэньӓм цат пиштӓш лиэш.

Пура чаҥэн пӹтӓрӹмӹкӹ, кузэн шӹндӹмӹкӹ кого 
шэлӹквлӓ ӹнжӹштӹ лиэп манын, чортадон ыдырымы

годым чотэ пэрэгэн ро- 
вотайаш кэлэш. Чорта 
парньавлӓ пӹрэньӓшкӹ 
изи корны ӹштӓш вэлэ 
тӹкнӹшӓшлыкылыт.Тэҥэ 
ӹштӹмӹкӹ вэлэ угӹц 
чаҥымы пура шэлӹктӹмӹ 
лиэш.

Пазы лыкташ чорта кишӓ ӹштӹмӹ годым, дӓ пура 
чаҥымыжы годымат, пӹрэньӓм какльакажы сэмӹнь 
кӱшкӹлӓ пиштӓш кэлэш. Пуран ньэгӹцэшӹжӹ гӹнь 
кӹжгӹ, тӧр пӹрэньӓм (тумыным, йӓкт^шӹм) пиштӹ- 
мӹлӓ, ти пӹрэньӓ вӹлнӹ цилӓ лэлӹцӹжӹ лиэш, сэ- 
дӹндон тэхэньӹм пиштӹмӹлӓ. Пӧртлык пурачаҥымы 
годым пазым йӹргэштэн лыкмыла, огол статьан лык- 
мыкы, огол тӹржӹ рэхэньӹм пӹчкэдэн колтаат, пӧрт 
ӱштӹ лиэш.

УШТАРЫМАШ.

Плотньыкын пӓшӓштӹ кок пӹрэньӓ уштарымаш 
чотэ когон кэрӓл пӓшӓ ылэш. Тидӹм плотньыквлӓ 
циланок пишок пӓлӹшӓшлык ылыт. Ш укыжок пӹ-

рэньӓвлӓм лапала ^чаҥэн, кок пӹрэньӓэшӓт пувлӓм 
ӹштэн уштарат, вэс статьанжы голандскый лапа 
(фигур. 18) маныт. Тэҥэ ӹштӹмӹкӹ пӱэт пӹрэньӓ- 
этвлӓм кок вуйышкыла тарлэн кэмӓшкӹц йажон кыча.

Уштарышашлык лапавлӓжӹм пӱвлӓжӹм тэвэ кыц^ 
ӹштӓт: сэк пӹтӓриок лапан формыжым пэл мэтӹрӓк 

1,̂ пасна хаҥа лаштыкэш йӓм- 
дӹлӓт; вара ти хаҥа лаш- 
тыкым уштарышашлык пӹ- 
рэньӓ вуйэш, пӹрэньӓн
шиже! тӧр СЭМӸНЬ КЫЧЭН, ■'

кырандаштон пӹрэньӓэш 
пӓлӹм ӹштӓт. Тэҥэ цилӓ
йарымыкы лацам ӸШТЭН Пырэньа уштарымаш

шӹндӓт. Ик пӹрэньӓм тэҥэ йарыктэн шӹндӹмӹкӹ 
вэсӹм йарыкташ тӹҥӓлӹт. Вэс пӹрэньӓэш лапа ӹш- 
тЁймӹ годым пэл сантьимэтӹр кытым пӓлӹгӹцшайы- 
кырак нӓлӓш кэлэш, (фиг. 19) тӹнӓм итӹрӓн йагал- 
тэн уштарэн шӹндӓш лиэш. Тэҥэ ӹштӹмӹ акли гӹнь, 
уштарымаш итӹрӓ, шэлӹктӹмӹ ушык ак ли.

ОКНЬА ВӒР.

Пурам кузэн шӹндӹмӹкӹ окньа вӓр ӹштӹмӓш 
чотэ тӧр ровотам плотньык кӹц тэргӓ.

Сэк пӹтӓриок 25 сантьимэтӹр кӹжгӹцан окньа 
кӧсӓкӹм йӓмдӹлэн шӹндӓт. Тидӹн ик вэлӓнжӹ па- 
зым лыктыт, вэс вэлжӹм кок пачаш окньа шагалтым 
ладэм дорыц вочыкынрак локсыц колтат. (20фигура)- 

Йӓмдӹлэн ше1ндӹмӹ кӧсӓкшӹм пор шӹртӹдон, 
ӓль ватьэрпас манмыдон тӧр висэн шагалтат. Кынам-

:жы кӧсӓквлӓ стьонаэш ӹштӹмӹ ыраждон тӧрэш ак 
толэп. Тӹнӓм окньа рам кымдык статьан стьонажым 
эчэ кымдаэмдӓт.

Окньа кӧсӓкшӹм (арлужым) шагалтэн йарыкты- 
мыкы, вара кӹпцӹкӹм пиштӓт. Солавлӓштӹ окньа 
кӹпцӹквлӓм ольицӓшкӹлӓ вуйстыквлӓм ӹштӓт, окньа 
анзылан погынышы вӹдэт пӧрт кӧргӹшкӹлӓ ӹнжӹ 
йогы, ма улы вӹтшӹ цилӓ тӱгӹлӓ йогыжы манын 
тэҥ э  ӹштӹмӓш кэрӓл.

Окньа кӧсӓкӹм шагалтымы годым, лӹвӓлӓнжӹ 
„су р и к “ манмы чиӓм, ӓль вэс йишӹм пиштӓш кэлэш.

' 20. Окньа кӧсӓк

Т эҥ э ӹштӹмӓш пӧртӹштӹ лывыргы шалгымашым 
караҥда.

Кӹпцӹк пиштӹмӹжӹ годым лӓктӹн ӹнжӹ вац 
манын, кӹпцӹк лӹвӓл пӹрэньӓэш пӱм (шипӹм) шӹн- 
дӓт, вара ти пӱ вӹлкӹ кӹпцӹкӹм пиштӓт. Тэҥэ ӹш- 
тӓш пишокат ак кэл. Тэҥэ ӹштӹдэок кӹпцӹклӓктӹн 
ак вац, тидӹм кӧсӓк шагалтымы ладывлӓшток йажон 
кычат. Тидӹтэок ӹштӹмӹкӹ стьонашкы вӹт ак по- 
пазӹ, шип шӹндэн ӹштӹмӹкӹ вӹт вашт вала.

КӦСӒК ШАГАЛТЫМАШ.

Кӧсӓкӧлӓм кӹпцӹк вӹлӓн, ӱл вуйэшӹжӹ шип ӹш- 
тэн шагалтат. Сэк пӹтӓри кӧсӓкӹм шагалтымыкы лу

чирӓк лиэш. Анзыц шагалтымы годым кӧсӓк вуйжым 
вочыкрак пычкэдэн колтат, паз моҥыржы мытыкырак 
лижӹ. Тэҥэ ӹштэн шоктымыкы вэлэ кӧсӓкӹм ша- 
галтат.

Тэҥэ шагалтымыкы кӹпцӹк вӹлӓн пазы ӹштӓш 
манын, циркульдон палым ӹштэн кэӓт. Кок моҥырэш 
шагалтымы кӧсӓквлӓ коктынат иканьы лишӓшлык 
ылыт. Кӱшӹл вуйжын дӓ ӱл вуйжын кымдыкшым тӧ- 
рӹм ӹштӓт, молыжым висӓ мычкы тӧрлэн миӓт.

Кӧсӓквлӓм шагалтэн, кӹпцӹкӹм пиштэн йарыкты- 
мыкы, кӱшӹл кӹпцӹкӹм пиштӓш кэлэш. Кӱшӹл кӹп- 
цӹкӹм пиштэн йарыктымыкы окньа вӓр халым ӹш- 
тат. Халжым кэрэк ма-дӓ огол висӹмӹдон (науголь- 
ник) висӓш кэлэш. Цилӓ висэн, пӓлӹвлӓм ӹштэн 
пӹтӓрӹмӹкӹ, кӱшӹл кӹпцӹкӹн пазым лыктытат, кӧ- 
сӓк вӹлкӹ пыртэн шӹндӓт.

Кӧсӓквлӓм, кӹпцӹквлӓм цилӓ йарымылаок ӹштэн 
шӹндӹмӹкӹ, лӹвӓлӓнӹштӹ пахльывлӓм оптэн шӹн 

дэн вӓрэшӹштӹ йарымылаок шагалтат тӓ цилӓ вэцӹн 
тӹкӹлэн шӹндӓт.

